Nung Bakit Balbal
ya Swala ing Awak

nyang minunang panaun, ing yatu
panimunan neng Apung Sinukwan.
Bukud mung reng lasip at tanaman

ing mabibye keti yatu. Kayabe no kareti
reng adwang ayup a mangasanting siwala.

Katmu yang gintu ing kayaryan nang
Apung Sinukwan. Karin, timawa lang makasula-
sulapo at Iluyun-luyun kareng sampaga at
tanaman deng adwang awak. Uling akakit de
ing mabilug a kayaryan manibatan babo, inutus
nong Apung Sinukwan na magbante at manabisu
keng nanumang peligrung datang.

Misan a aldo, sinalake ya ing metung a dambualang
dragon. Mitakutan at mengalitu-litu la reng lasip. E da rugu
balu nung nukarin la salikut. Binguka yang api ing dragon at
pemaspas ne ing ikina kareng lasip. Alang mitagan karela nun’
e reng adwang awak a mamasyal anya alalu king kayaryan.

Dintang ya i Apung Sinukwan at ikit na ing makalunus
a milyari kareng kayang sasakupan. Dirutan ne ing mabilug a
kayaryan.Penintun nala deng adwang awak. Bala na kayabe
la karetang mengamate.

Mengasdan ya anyang ikit nong daratang deng
adwang awak a menibatan king sulukning kayaryan.

“Nukarin ko menibat?” kutang nang Apung Sinukwan. E
la mekapakibat deng awak keng dine ra.

“E wari ikayu ing magbante keng kayaryan? O’t e ko
mekapamye kapiadyan keng panyatang ning dambualang
dragon?” tuki-tuking kutang nang Apung Sinukwan.

“Patawaran yu ke pu. Masyadu kaming melibang keng
pamanyulagpo. Alimi apansinang malawut na kami,” gagaga
la reng adwang awak.

Uling migpabaya kayu, dakal a mesira at mete. Nung
gewa yu mu ing kekayung katungkulan, ali na sana milyari iti.
Manibat ngeni, mawala na ing legwan at yumu ning kekayung
bosis. Manibatan ngeni mabalbal ya ing kekayung swal&a,”
mitmung lungkut nang sinabing Apung Sinukwan.

Yapin ita ing sangkan nung bakit e ya masanting
pakiramdaman ing swala ning awak.

